
Мақалада түркілердің орта ғасырда ұстанған ислам дініне байланысты кісіге ат беру қағидалары, 

этникалык, тарихи және коғамдық - әлеуметтік негіздері баяндалады. Орта ғасыр жазба ескерткіштеріндегі әулие 

есімдері, түркілердің тарихынан, наным-сенімінен, рухани танымынан, эстетикалық құндылықтарынан сан-
салалы ақпарат бере алады. Зерттеудің мақсаты – әулие есімдерін тек діни ғана емес, зайырлы руханиятпен де 

тығыз және ажырамас байланыста зерттеу. Осы мақсатта зерттелетін объектілердегі әулие есімдерінің тілдік 

мәдени кодтарын ашуға талпыныс жасалған.  
Нәтижеде, түркі жазба ескерткіштердегі антропонимдерді жинақтау, топтау, түйіндеу, сипаттау 

әдістерімен жүйелеп, әулие туралы ұғым ислам дінінің тарихының әр түрлі кезеңінде әр қилы мағынаға ие 

болып, дамып отырғандығына көзіміз жетті.  
Қорыта келе, кісі есімдерінің бұл топтарын теологиялық ашу түркілердің ерекшеліктерін қарастыруға, 

осылайша тұтас халықтың дүниетанымын анықтауға мүмкіндік береді.  

Тірек сөздер: әулие, әнбие, мұсылман діні, түркілік дүниетаным 

 

NAMES OF SAINTS IN WRITTEN MONUMENTS OF THE MIDDLE AGES 

 

Duisen Gulzada 

Al-Farabi Kazakh National University, Kazakhstan, Almaty 

gulzadaduisen@mail.ru 

 

This article examines the principles of naming people in Turkic Islamic culture during the Middle Ages, 

focusing on the names of Saints. Saint names in medieval Turkic writings provide valuable insights into the Turks' 
history, beliefs, and worldview.  

By analyzing the linguistic and cultural codes of Saint names, the author reveals that the concept of sainthood 

in Turkic Islam had different meanings and developed over time. 
The cult of Saints in Turkic Islam embodied the spirit of Islam while also incorporating elements of pre-Islamic 

beliefs. 

In conclusion, the study of Saint names in medieval Turkic writings provides a valuable window into the 
spiritual, social, and cultural life of the Turks during this period. 

Keywords: saints, prophets, Muslim religion, Turks' worldviews 

 

 

Кіріспе 

Түркі халықтарының қазіргі ономастикалық кеңістігіндегі атаулар жүйесі әртүрлі 

тарихи кезеңдерде өмір сүрген тайпалардың бірнеше ғасырлық ұжымдық ой-санасының 

өнімі, ортақ мәдени-рухани туындысы. Әрбір атау мәдени-тарихи құнды фактілермен 

байланысты. Сондықтaн көп жағдайда олар қалыптасқан дәуірдің, сол уақыттың жемісі 

болып саналады. 

Орта ғасыр кезеңі түркі халықтары үшін өте маңызды әлеуметтік оқиғаларға толы 

кезең. Ұлттың рухани болмысының қалыптасуында тіл мен діннің маңызы зор екендігі 

белгілі. Рухани мәдениет адамдардың қоршаған дүниеге көзқарасы, діни танымы, наным-

сенімі, мінез-құлқы, қабілеті, т.б. ұғымдар арқылы танылады. Орта ғасыр жазба ескерт-

кіштері түркілердің наным-сенімінен, рухани танымынан, эстетикалық құндылықтарынан 

ақпарат беретін тілдік фактілерге өте бай шығармалар. Олай болса, антропонимиядағы 

діни факторларды зерттеу – дінді зерттеу емес, ол тіл арқылы халықтың орта ғасырдағы 

рухани байлығын жан-жақты қарастыру, байымдау болып табылады.  

Кез келген қоғамда есім беру халық танымымен, ұлттық психология мен 

менталитетіне байланысты тілді қолданушы қауымның мәдени дәстүрі шеңбері аясында 

іске асады. Тілдік концептілерде көрінген есім беру туралы білімдер этномәдени, 

әлеуметтік мәдени, діни факторлармен байланысты. Сондықтан, діннің өзгеруі сияқты 


